
Ed. 41. Frumvarp til laga [41. mál]
um Listasafn Islands.

(Lagt fyrir Alþingi á 81. löggjafarþingi, 1960.)

1. gr.
Safnið er eign íslenzka ríkisins. Menntamálaráðuneytið fer með yfirstjórn þess.

Menningarsjóður greiðir listasafninu a. m. k. 500þús. krónur árlega af tekjum sínum
til listaverkakaupa.

2. gr.
Aðalhlutverk listasafnsins skal vera:

a. að afla svo fullkomins safns islenzkrar myndlistar sem unnt er, varðveita það
og sýna,



b. að afla viðurkenndra erlendra listaverka, og skal verja í þvi skyni allt að tíu af
hundraði af því fé, sem safninu er fengið til listaverkakaupa,

c. að annast fræðslustarfsemi um myndlist, innlenda og erlenda, með fyrirlestrum,
kvikmyndasýningum, leiðsögn um safnið, útgáfu mynda og rita, eða með öðrum
þeim hætti, er henta þykir og fé er veitt til,

d. að láta gera kvikmyndir um verk hinna fremstu íslenzku myndlistarmanna,
ævi þeirra og starfsháttu, eftir því sem fjárráð og aðrar aðstæður leyfa,

e. að afla heimilda um íslenzka myndlist að fornu og nýju og kaupa til safnsins
nauðsynlegan bókakost,

f. að efna til farandsýninga um landið,
g. að veita erlendum söfnum og öðrum opinberum aðilum upplýsingar um íslenzka

myndlist, eftir því sem óskað er og við verður komið.

3. gr.
Sýningarsálir safnsins skulu opnir almenningi án gjalds á auglýstum tíma.

4. gr.
Menntamálaráðherra skipar forstöðumann safnsins, safnvörð og annað nauð-

synlegt starfslið, þegar fé er veitt í því skyni i fjárlögum. Skulu launin vera hin
sömu og hliðstæðra starfsmanna við önnur ríkissöfn.

5. gr.
Mynda skal safnráð fimm manna, þannig:
Íslenzkir myndlistarmenn, þeir sem eru eða verið hafa félagar í einhverju félagi

myndlistarmanna, skulu kjósa úr sínum hópi þrjá menn í safnráð til fjögurra ára í
senn og jafnmarga varamenn, tvo listmálara, og er æskilegt, að þeir séu fulltrúar mis-
munandi liststefna, og einn myndhöggvara.

Verði kennsla i listsögu hafin í Háskóla Íslands, skal kennarinn í þeirri grein
eiga sæti í safnráði, en heimspekideild velur varamann hans. Þangað til nefnir deildin
mann og varamann í ráðið til fjögurra ára í senn, svo og ef kennarinn í listsögu
á þegar sæti í safnráði.

Forstöðumaður listasafnsins skal eiga sæti í safnráði samkvæmt stöðu sinni og
er jafnframt formaður ráðsins. Forstöðumaður getur falið safnverði að gegna
störfum í safnráði í forföllum sinum.

Forstöðumaður safnsins skal gera skrá um þá, er kosningarrétt hafa til safn-
ráðs samkvæmt framansögðu. Skal skráin liggja frammi í listasafninu hæfilegan
tíma fyrir kjördag, til þess að mönnum gefist kostur á að kanna, hvort þeir eru
á kjörskrá, og koma fram leiðréttingum.

Rísi ágreiningur um, hverjir skuli vera á kjörskrá, fellir Menntamálaráð Íslands
um það fullnaðarúrskurð.

Forstöðumaður listasafnsins boðar síðan alla þá, sem á kjörskrá eru, til fundar
með auglýsingu í ríkisútvarpi og dagblöðum. Hann setur fund og gengst fyrir
kjöri fundarstjóra, en víkur síðan af fundi. Fundarstjóri stýrir kosningu safn-
ráðsmanna, og skal hún fara fram skriflega.

6. gr.
Meiri hluti atkvæða ræður úrslitum í safnráði, sbr. þó 9. gr. ÞÓ þarf einróma

samþykki fjögurra ráðsmanna til ákvörðunar, ef safnstjóri er henni andvígur. Ef
ágreiningur rís milli safnstjóra og annarra safnráðsmanna, skal bóka ágreinings-
efni og rökstudda greinargerð hvors aðila í gerðabók ráðsins.

Menntamálaráðuneytið ákveður þóknun safnráðs.

7. gr.
Forstöðumaður skal leita ákvörðunar safnráðs um eftirgreind atriði:

a. kaup á listaverkum til safnsins,
b. hvort veita skuli viðtöku gjöfum, er kunna að bjóðast,
e, sérsýningar, er safnið kann að gangast fyrir,
d. önnur mál, er forstöðumaður æskir að safnráð fjalli um, eða mál, er minnst

tveir safnráðsmenn æskja, að þar séu rædd og safnið varða.

8. gr.
Við val listaverka til safnsins ber að fara eftir listrænu gildi þeirra og hafa i

huga, hvað safnið á eftir sama höfund.

9. gr.
Heimilt er að selja myndir úr eigu safnsins í þvi skyni að kaupa annað verk

eftir sama listamann, er æskilegra þykir fyrir safnið. Sala er þó því aðeins heimil,
að safnráðsmenn og höfundur séu um það sammála.

10. gr.
Þótt safnið veiti listaverki viðtöku sem gjöf, má það eigi takast á hendur skuld-

bindingar um aðra meðferð þess en annarra listaverka safnsins. ÞÓ má safnið aldrei
selja eða á annan hátt láta af hendi listaverk, er það hefur þegið að gjöf.

Gjöf skal fylgja gjafabréf.

11. gr.
Óheimilt er að lána listaverk safnsins, nema á listsýningar, og þá þvi aðeins,

að forstöðumaður telji sérstaka ástæðu til.

12. gr.
Safnráð tekur ákvörðun um það hverju sinni, hvort heimila skuli afnot af

sýningarsölum safnsins fyrir aðrar sýningar en þær, er íslenzka ríkið stendur að.

13. gr.
Reisa skal sérstakt hús fyrir listasafnið, þegar nægilegt fé er veitt til þess t

fjárlögum eða á annan hátt.

14. gr.
Safnið fær þann rétt, sem á hverjum tíma fylgir listaverki samkvæmt islenzk-

um höfundalögum við venjulegt, óskilorðsbundið afsal þess, þó með þeirri tak-
mörkun um sölu eða aðra afhendingu, sem leiðir af ákvæðum 9. og 10. gr. Safnið
hefur rétt til opinberra sýninga á listaverkunum á vegum safnsins og öðrum
listsýningum, sbr. 11. gr. Enn fremur skal safnið hafa rétt til eftirmyndunar eða
annarrar eftirgerðar af listaverkunum til afnota fyrir það sjálft og til sölu innan
veggja þess, en til eftirgerðar í öðru skyni þarf samþykki höfundar eða annars
handhafa höfundarréttar, enda á hann þá rétt til þóknunar.

15. gr.
Menntamálaráðuneytið getur með reglugerð sett nánari ákvæði um framkvæmd

laga þessara.

16. gr.
Lög þessi öðlast þegar gildi, og falla samtímis úr gildi öll ákvæði, er brjóta i

bág við þau.

Athugasemdir við lagafrumvarp þetta.

Frumvarp sama efnis var lagt fyrir Alþingi 1959, en varð þá eigi útrætt. Í
greinargerð þess sagði:

Hinn 11. janúar 1957 fól menntamálaráðherra, Gylfi Þ. Gíslason, Birgi Thorla-
cius, ráðuneytisstjóra, Birni Th. Björnssyni, listfræðingi, Gunnlaugi Scheving,
listmálara, dr. Gunnlaugi Þórðarsyni, stjórnarráðsfulltrúa, og frú Selmu Jónsdóttur,
umsjónarmanni listasafnsins, að semja frumvarp til laga um listasafn. Nefndin gerði
frv., sem síðan var borið undir Bandalag íslenzkra listamanna, Félag íslenzkra
myndlistarmanna, félagið "Oháðir listamenn", Nýja myndlistarfélagið, þjóðminja-
vörð og Menntamálaráð íslands, og eru umsagnirnar birtar sem fylgiskjöl.

Ráðuneytið hefur, að höfðu samráði við nefndina, tekið til greina ábendingar
Félags ísl. myndlistarmanna, sem fjallaði um frumvarpið fyrir hönd Bandalags ísl.
listamanna, og sumar athugasemdir þjóðminjavarðar. Þá telur nefndin það ekki
skipta miklu máli, hvort sú tilhögun um skipan safnráðs verði höfð, sem félagið
"Oháðir listamenn" aðhyllist, eða sú, sem ofan á varð í nefndinni, er frv. var samið.
Hefur ráðuneytið ekki breytt því atriði.

Frá Nýja myndlistarfélaginu hafa engar athugasemdir borizt.
Menntamálaráð Íslands er andvígt frumvarpinu og telur það að taka stjórn

safnsins undan Menntamálaráði brjóti í bág við það, sem til hafi verið ætlazt með
lögum um Menningarsjóð og Menntamálaráð. Þarna gætir misskilnings, því að í
þeim lögum segir í 7. gr. að meðal verkefna Menntamálaráðs sé "að hafa yfirum-
sjón með Listasafni ríkisins, þar til lög verði sett um safnið."

Þegar frv. að lögum um Menningarsjóð og Menntamálaráð var lagt fyrir þingið,
segir nefndin, sem undirbjó það, að hún geri ráð fyrir þvi, að ákveðnum hluta af
tekjum Menningarsjóðs verði hér eftir sem hingað til varið til kaupa á listaverkum
handa Listasafni ríkisins enda "þótt samdar kunni að verða nýjar reglur um lista-
verkakaup og þau falin öðrum aðila en fram að þessu hefur haft þau með höndum."

Greinargerð sú, er nefndin lét fylgja frumvarpinu til ráðuneytisins, fer hér á
eftir í aðalatriðum, svo og umsagnir um frumvarpið:

"Nefndin hefur rætt verkefni þetta á allmörgum fundum, kynnt sér tiltæk gögn
um ríkislistasöfn á Norðurlöndum og orðið ásátt um að skila frumvarpi því, sem
skráð er hér að framan. Eru nefndarmenn sammála um frumvarpið að öðru leyti
en því, að tveir nefndarmenn æskja að skipan safnráðs sé með öðrum hætti en ráð-
gert er í 5. gr. og vísast um það til umsagnar um þá grein hér á eftir.

Fyrstu drögin að listasafni hér á landi voru hin 38 málverk, sem hingað voru
gefin árið 1885 fyrir atbeina Björns Bjarnarsonar (1853-1918), síðar sýslumanns
og alþingismanns Dalasýslu. Flest voru málverk in eftir danska málara eða 29 þeirra,
6 eftir Norðmenn, 1 eftir Svía, 1 eftir Austurríkismann og 1 eftir Þjóðverja. Meðal
gefenda var Kristján konungur IX., en listamenn gáfu hin málverkin flest. Megin-
hluti myndanna kom til landsins árið 1885, en hin síðustu árið 1887. Málverkin
voru send landshöfðingja, en hann kom þeim í alþingishúsið til varðveízlu.

Næst bættust við myndir þær, 29 að tölu, er Edvald J. Johnsen, læknir (1838-
1893), ánafnaði safninu eftir sinn dag, og bárust þær til landsins árið 1895. Árið
1896 bættust enn í safnið tvö málverk. En fyrsta myndin, sem listasafnið eignaðist
eftir Íslending, var höggmyndin "Útilegumaður" eftir Einar Jónsson frá Galtafelli
(1874-1954). Gaf Ditlev Thomsen, ræðismaður, safninu myndina árið 1902. Hún er
nú í listasafnshúsi Einars Jónssonar. Árið 1911 gáfu nokkrir menn í Reykjavík
safninu olíumálverkið "Áning" eftir Þórarin B. Þorláksson (1867-1924), og var
það fyrsta málverkið, sem safnið eignast eftir íslenzkan mann.

Samkvæmt málaleitan þjóðminjavarðar til Stjórnarráðs og Alþingis fólu for-
setar þingsins honum með bréfi, dagsettu 16. september 1915, "alla umsjón, niður-
skipun og skrásetning allra málverka og listaverka þeirra, er Alþingi á eða landið"
og kváðust ætlast til, að safn þetta yrði "framvegis sem sérstök deild af þjóðmenju-

4



safni landsins" og að ekki yrði keypt "neitt af listaverkum til þessa safns, nema
með samráði við þjóðmenjavörðinn." Veitti Alþingi um leið fé til aðstoðar við um-
sjón með sýningu listasafnsins á næstu tveimur árum. Í byrjun næsta árs eða 24.
janúar 1916 gaf Stjórnarráðið út svofelld fyrirmæli eftir tillögu þjóðminjavarðar:
"Listasafn Íslands, hér undir telst málverkasafn landsins og önnur listaverk, sem
landið á, skal vera undir umsjón þjóðmenjavarðar og vera ein deild af Þjóðmenja-
safninu. Öll listaverk, sem landið síðar kann að eignast, skulu jafnóðum lögð til
listasafnsins. "

Þannig var listasafnið komið í umsjá þjóðminjavarðar, Matthíasar Þórðarsonar,
og lét hann sér jafnan mjög annt um það. Alþingi veitti nokkurt fé til kaupa á
erlendum listaverkum, auk þess sem safnið eignaðist svo að segja árlega myndir
eftir hina upprennandi íslenzku listamenn. Við áramót 1915-1916 eru taldar í
höggmyndasafninu 7 myndir, en 91 í málverkasafninu.

Safninu hafa fyrr og síðar borizt ýmsar góðar gjafir. Má þar til nefna, auk
þeirra, sem þegar eru greindar, fimm íslenzk og tvö erlend olíumálverk, er Guðjón
Sigurðsson, ursmiður (1864-1915), arfleiddi safnað að og komu í eigu þess árið
1915. Árið 1919 barst safninu gjöf sú, er Helgi prestur Sigurðsson að Melum (1815-
1888) ánafnaði því í arfleiðsluskrá sinni 24. júlí 1888. Eru þetta 43 myndir eftir hann
sjálfan, flest skólateíkníngar, en þrjú olíumálverk og mynd sú, er hann gerði af
Jónasi Hallgrímssyni látnum.

Árið 1947 gaf Christian Gierlöff, rithöfundur í Oslo, safninu fimmtán svart-
listarmyndir eftir norska málarann Edvard Munch. Sama ár gáfu nokkrir menn í
Reykjavík átta olíumálverk eftir danska málarann Carl V. Meyer. Frú Kristín Andrés-
dóttir, ekkja Markúsar Ivarssonar, forstjóra, og dætur hennar afhentu safninu 56
málverk að gjöf 27. ágúst 1951, en þann dag var safnið opnað í húsi þjóðminjasafns-
ins. Eru málverk þessi öll eftir íslenzka listamenn. Sama ár gaf Magnús Grönvold,
yfirkennari í Oslo, safninu 27 blýantsteikningar eftir bróður sinn, Bent Grönvold,
og síðar sama ár gaf Ragnar Moltzau, útgerðarstjóri í Oslo, safninu 51 svartlistar-
mynd eftir norska listamenn. L. Foght, forstjóri í Kaupmannahöfn, gaf safninu
11 olíumálverk og 24 svartlistarmyndir árið 1953. Eru þær myndir allar eftir danska
listamenn.

Síðast en ekki sízt ber að geta þess, að Ásgrímur Jónsson, listmálari, ákvað
árið 1952 að ríkissjóður skyldi eftir sinn dag eignast öll málverk sín og húseign.
Mælir hann jafnframt svo fyrir, að málverkin skuli varðveitt í húsi hans "þar til
listasafn hefur verið byggt, þar sem myndum mínum sé tryggt svo mikið rúm, að gott
yfirlit sé unnt að fá um safn mitt." Mun þessi mikla gjöf því væntanlega koma í
listasafnið þegar húsrýmið svarar til þess, sem gefandinn mælti fyrir um.

Árið 1928 voru sett lög um Menntamálaráð og Menningarsjóð og í þeim ákveðið,
að listasafnið skyldi vera undir stjórn Menntamálaráðs og fé varið úr Menningar-
sjóði til listaverkakaupa. Hefur á tímabilinu 1928-1957, að báðum þeim árum
meðtöldum, verið varið rúmI. 1.3 millj. króna til listaverkakaupa.

Áður en listasafnið fékk til umráða húsnæði, er það nú hefur í þjóðminja-
safnsbyggingunni, voru eigi tök á að hafa safnið til sýnis. Voru þá sum málverk
þess lánuð í skóla og ýmsar aðrar opinberar byggingar, en flest hafa þau nú aftur
verið flutt í safnið. Fól Menntamálaráð listmálurunum Gunnlaugi Scheving og
Þorvaldi Skúlasyni, ásamt frú Selmu Jónsdóttur, - er hafði verið ráðin umsjónar-
maður við safnið í októbermánuði Hl50, - að koma myndum safnsins fyrir í sýn-
ingarsölum þess. Að því búnu var safnið opnað 27. ágúst 1951 af Birni Ólafssyni,
þáverandi menntamálaráðherra, að viðstöddum mörgum listamönnum og öðrum.

Efnt hefur verið til ýmissa sérsýninga í safninu, svo sem á myndum Ásgríms
Jónssonar, Jóns Stefánssonar og Jóhannesar Sv. Kjarval. Þá var undirbúin og sýnd
í safninu í nóvember 1950 íslenzka list sýningin, er send var til Noregs, árið 1952
listsýning sú, er síðan var opnuð í Brussel, og einnig listsýning, er opnuð var í
Kaupmannahöfn árið 1954 í sambandi við hina opinberu heimsókn forsetahjónanna

til Danmerkur. Sama ár var sýning norskrar myndlistar í húsakynnum safnsins og
sýning á danskri myndlist árið 1956, er dönsku konungshjónin endurguldu heim-
sókn forsetahjónanna.

Árið sem listasafnið var opnað, var aðgangseyrir að safninu fimm krónur fyrir
manninn. Komu í safnið frá því að það var opnað í lok ágústmánaðar 1951 til árs-
loka 817 menn á 123 sýningardögum. Um áramótin næstu (1951-1952) var hætt að
selja aðgang að safninu og hefur eigi verið gert síðan. Aðsókn að safninu hefur
verið sem hér segir: Árið 1952 6079 gestir á 91 sýningardegi, árið 1953 9162 gestir
á 194 sýníngardögum, árið 1954 7884 gestir á 147 sýningardögum. árið 1955 7788
gestir á 161 sýningardegi og árið 19565571 gestur á 137 sýningardögum. - en safnið
var lokað nokkra fyrstu mánuði ársins.

Sést af þessu stutta yfirliti, að menn hafa sýnt safninu örlæti og áhuga á und-
anförnum árum.

Undirbúningsnefnd þessa frumvarps hefur aflað sér gagna um opinber listasöfn
á Norðurlöndum, og skulu hér dregin saman helztu atriðin, sem varða stjórn þeirra:

Statens Museum for Kunst, Kaupmannahöfn.
Lög eru engin til um safn þetta, heldur hefur þvi verið stjórnað samkvæmt

starfsvenjum, sem myndazt hafa smátt og smátt. Kaup á listaverkum hefur svo-
nefnd "Gallerikommission" annazt, en forstjóri safnsins er sjálfkjörinn í nefndina
og formaður hennar. Aðrir nefndarmenn eru þrír, einn skipaður af viðkomandi
ráðuneyti (löngum prófessor í listsögu við háskólann) og tveir, málari og mynd-
höggvari, kosnir af dönskum listamönnum. Árið 1944 var komið á fót nefnd til að
undirbúa tillögur um framtíðarskipan safnsins, og hefur álit hennar verið gefið
út prentað. Í álitsgerðinni leggur meiri hlutinn til að safninu verði skipt i þrjár
sjálfstæðar deildir eða sérsöfn: 1) safn gamalla málverka. 2) höggmyndasafn, 3)
safn nútímalistar. Fyrir hverri deild sé forstöðumaður, sem hafi einn á hendi
alla stjórn deildarinnar (eða safnsins), nema listaverkakaup. Um þau eigi að fjalla
sérstök nefnd, sem sé skipuð forstöðumanninum, einum manni skipuðum af ráðu-
neytinu og nokkrum ("et antal") listamönnum, völdum af samtökum myndlistar-
manna. Sé forstöðumaðurinn formaður nefndarinnar, svo sem tíðkazt hefur. Hlut-
verk þessarar nefndar sé enn fremur að ákveða um móttöku gjafa, er safninu kunna
að bjóðast.

Minni hluti nefndarinnar telur hlutdeild myndlistarmanna í nefndinni (Gallerí-
kommissionen) næga eins og verið hefur og varar mjög við því að gera safnstjórnina
ómynduga með þvi að gera vald hinna kjörnu myndlistarmanna of mikið í nefnd-

inni. Enn fremur telur minni hlutinn að ákvarðanir um móttöku gjafa eigi að heyra
undir safnstjóra einan og þá listfróða menn, er hann kynni að vilja kveðja sér til
ráðuneytis.

Ekki er oss kunnugt að lög hafi enn verið sett um safnið.

Natíonalgaljerfet, Oslo.
Lög um safnið eru frá 1925. Safnstjóri er skipaður af konungi, eu ásamt hon-

um er stjórn safnsins í höndum 10 manna safnráðs, sem skiptist í þrjá hópa, þannig:
1. Tveir málarar og einn myndhöggvari úr stjórn Félags norskra myndlistar-

manna.
2. Tveir málarar og einn myndhöggvari, valdir meðal þeirra, sem eiga verk í

safninu.
3. Einn listfræðingur, skipaður af menntamálaráðuneytinu. Einn fornfræðingur,

skipaður af menntamálaráðuneytinu. Tveir áhugamenn um myndlist ("kunstfor-
standige personer"), annar skipaður, en hinn kjörinn af félaginu "National-
galleriets Venner" .

Hópur nr. 2 er kosinn ag þeim meðlimum ráðsins, er skipa 3. hóp, og fer sú
kosning fram áður en myndlistarmenn hafa valið sína fulltrúa (þ. e. 1. hóp). Þegar
ráðið er fullskipað, kýs það sér formann og varaformann.

Helzta hlutverk safnráðs er að annast kaup á listaverkum, en allur daglegur
rekstur, ákvarðanir um sérsýningar. fyrirkomulag og slíkt, er í höndum safn-
stjóra. Safnráðið ákveður enn fremur um heildarskiptingu þess fjár, sem safnið
hefur til listaverkakaupa, milli hinna einstöku greina. Fundir þess eru haldnir að
boði formanns, safnstjóra eða minnst tveggja meðlima.

Þegar um kaup á listaverkum er að ræða, er um það fjallað í sérnefndum
innan ráðsins á þenna hátt:
1. a. Nútíma málverk: safnstjóri og hinir 4 málarar ráðsins.

b. Nútíma höggmyndir: safnstjóri og hinir 2 myndhöggvarar ráðsins.
2. a. Gömul málverk: safnstjóri, listfræðingurinn og tveir af mál ur unum, hvor

úr sínum hópi.
b. Gamlar höggmyndir: safnstjórinn, listfræðingurinn og annar af hinum

tveim myndhöggvurum ráðsins.
3. Fornlist : safnstjóri, fornfræðingurinn og annar af myndhöggvurum ráðsins.

Safnstjórinn er ávallt formaður þessara undirnefnda. Ákvörðun verður því
aðeins tekin gegn atkvæði hans, að allir hinir nefndarmennirnir séu sammála.

Sömu reglur gilda um mótttöku gjafa sem um kaup.

Nationalmuseum, Stokkhólmi.

Lög þau sem gilda um safnið eru að uppistöðu frá árinu 1921, en hefur verið
breytt 1944, 1945, 1946, 1954, 1955 og 1956. Samkvæmt núgildandi lögum er safninu
skipt i fjórar deildir: 1) deild nútíma málara- og höggmyndalistar, 2) deild fyrir
kopar stungu I' og teikningar, 3) deild eldri málara- og höggmyndalistar. 4) deild list-
iðnaðar. Auk þessa heyra undir safnið öll listaverk í eigu ríkisins, sem geymd
eru utan safnsins, svo sem í konungshöllunum, þinghúsinu o. s. frv.

Yfir öllu safninu er safnstjóri ("överintendent"), en yfir hverri deild sér-
stakur deildarstjóri ("intendent"). Safnráð er samansett af safnstjóranum, sem er
formaður þess, og hinum fjórum deildarstjórum. Enn fremur má kveðja á fundi
þess aðra starfsmenn safnsins, ritara, bóka- og ljósmyndavörð, viðgerðamann
listaverka og aðra, eftir því hvaða mál eru rædd. Rísi ágreiningur milli deildar-
stjóra og safn stjóra, eiga báðir aðilar rétt á því að láta bókfæra málsrök sín í gerða-
bók ráðsins.

Safnráðið kemur saman að boði safn stjóra, en þó ekki sjaldnar en einu sinni í
mánuði. Undir safnráð heyrir: 1) kaup á listaverkum, 2) viðtökur gjafa, 3) viðgerð
listaverka, 4) sala eða lán listaverka úr safninu.

Ateneum, Helsinki.
Safn þetta er ekki ríkisstofnun nema að nokkru leyti. Það var stofnað af

"Finska konstföreningen" árið 1849 og stjórnað af því félagi fram til ársins 1940. Það
hefur jafnan notið allmikilla styrkja úr ríkissjóði og frá Helsinkiborg og lengst af
hefur það verið til húsa í Ateneumbyggingunni (ásamt listaháskóla Finnlands,
"Finlands konstakademi"), en sú bygging er eign finnska ríkisins. Árið 1940 var
safnið sett undir stjórn listaháskólans, þó með sérstökum forstjóra, og hefur aka-
demi-ráðið haft svipað vald um stjórn safnsins og safnráð annarra safna, sem
hér hafa verið nefnd. Eigi eru tiltæk gögn um skipun akademi-ráðsins.

Af upplýsingum þessum má draga saman þessa heildarniðurstöðu:
1. Við öll söfnin er safnráð, til tryggingar því, að sem flest sjónarmið og sem

hlutlægast mat komi fram við kaup á listaverkum.

2. Við tvö ríkissöfnin (danska og sænska) er forstjóri safnanna sjálfkjörinn for-
maður safnráðanna, en í norska safnráðinu er hann sjálfkjörinn formaður
undirnefndanna, sem ákveða um listaverkakaupin. Í safnráði norska ríkissafns-
ins hefur safnstjóri enn fremur þau völd umfram aðra safnráðsmenn, að at-
kvæði allra annarra þarf gegn atkvæði hans, verði ágreiningur.

3. Í ráðum norska og danska safnsins eiga myndlistarmenn allmikla hlutdeild,
helming fulltrúanna í danska safnráðinu, en sex af ellefu í því norska. Að ráði
sænska ríkissafnsins eiga myndlistarmenn hins vegar enga aðild.

4. Verksvið safnráðanna er yfirleitt aðeins kaup listaverka og móttökur gjafa.
Um aðra starfsemi safnsins er safnráð aðeins til ráðuneytis safnstjóra.
Með frumvarpinu um Listasafn Íslands hefur verið farin mjög svipuð leið og

hér er mörkuð, en þó leitazt við að sníða það eftir séraðstæðum okkar Íslendinga.
Um einstakar greinar frumvarpsins skal þetta tekið fram:

Um 1. gr.
Safnið hefur ýmist verið nefnt Listasafn íslands eða Listasafn ríkisins. Álitum

við rétt að lögfesta heitið Listasafn Íslands.
Á árunum 1928-1957 hefur verið varið til listaverkakaupa handa safninu

sem hér segir:
1928 .
1929 .
1930 .
1931 .
1932 .
1933 .
1934 .
1935 .
1936 .
1937 .
1938 .
1939 .
1940 .
1941 .
1942 .
1943 ..............•...
1944 .

kr. 17950.00
11444.00
37955.00
11365.00
5592.00

14550.00
4500.00
2475.00
3950.00
9540.00

17395.00
8050.00

14775.00
10950.00
33700.00
20350.00
38100.00

1945 .
1946 .
1947 .
1948 .
1948 .
1949 .
1950 .
1951 .
1952 .
1953 .
1954 .
1955 .
1956 .
1957 .

kr. 28450.00
45000.00
24600.00
24600.00
36700.00
53000.00
59300.00
42000.00
66900.00
90600.00

231840.00
141700.00
42000.00

208500.00
Samals kr. 1 333231.00

Um 2. gr.
a. Þarfnast ekki skýringa.
b. Meginþorri þeirra erlendu mynda, sem safnið á nú, hefur því borízt að gjöf,

og því ógerningur að mynda með þeim neitt samfellt yfirlit. Hins vegar er
æskilegt, að safnið geti í framtíðinni einnig aflað sér erlendra listaverka að
eigin vali. Með ákvæðum um, að allt að tíu af hundraði þeirrar fjárhæðar, sem ár
hvert er ætluð til Iístaverkakaupa, skuli varið til kaupa á erlendum listaverkum,
er hlutur íslenzkrar listar sáralítið skertur, en hins vegar veitt nokkur fjár-
ráð til að hefjast handa um kaup á erlendum verkum.

c. Verkefni listasafna er yfirleitt tvíþætt: Annars vegar að varðveita og sýna lista-
verkin, hins vegar almennt fræðslustarf um myndlist með útgáfustarfsemi, fyrir-
lestrum o. fl. Þar sem við Háskóla Íslands fer eigi fram kennsla í listsögu. er
æskilegt að safnið sinni fræðslustarfsemi á þessu sviði eftir því sem við verður
komið.

d. Mörg erlend listasöfn hafa hin síðari ár látið gera kvikmyndir um myndlist
þjóða sinna, og hafa þær í senn orðið hin ákjósanlegasta listkynning heima
fyrir, t. d. í skólum, og landkynning erlendis. Æskilegt er að ekki dragist öllu

lengur að gera kvikmyndir um brautryðjendur íslenzkrar nútímalistar. Yrðu
slíkar myndir, ef vel tækist til um gerð þeirra, góð fræðslutæki og ómetanleg
gögn íslenzkri menningarsögu. Í fjárlögum fyrir árið 1957 voru ætlaðar 20 þús.
kr. til kvikmyndagerðar undir stjórn Þjóðminjasafnsins. Nefndin telur æskilegt,
að Listasafninu verði einnig tryggð nokkur fjárhæð í þessu skyni. Vel virðist
geta komið til greina að láta gera kvikmynd um forna íslenzka list, t. d. um
myndskreyting handritanna. Skipuleg heimildaöflun um íslenzka myndlist,
forna og nýja, er að sjálfsögðu nauðsynleg forsenda þeirra framkvæmda, sem
nefndar eru hér að framan, í liðunum c--d.

f. Sjálfsagt er að sýna íslenzka myndlist sem víðast um landið. Virðist einsætt
að láta listasafnið efna til farandsýninga, ýmist með eigin myndum eða í sam-
starfi við listamenn. Skólahús ýmis og félagsheimili virðast kjörnir áfanga-
staðir fyrir slíkar farandsýningar.

g. Þarfnast ekki skýringa.

Um 3. gr.
Þarfnast ekki skýringa.

Um 4. gr.
Gert er ráð fyrir að skipaður verði forstöðumaður safnsins, safnvörður og

annað nauðsynlegt starfslið, þegar fé er til þess veitt í fjárlögum, og að laun þeirra
verði hin sömu og annarra hliðstæðra starfsmanna við íslenzk ríkissöfn, svo sem
Landsbókasafn, Þjóðminjasafn og Náttúrugripasafn. Nú starfar við safnið umsjón-
armaður, er ráðinn var þangað í október 1950 og skipaður í starfið árið 1953. Auk
þess hafa verið gæzlukonur við safnið á sýningardögum og önnur keypt aðstoð við
ýmis verkefni.

Um 5. gr.
Sjálfsagt virðist að forstöðumaður listasafnsins eigi sæti í safnráði og að mynd-

listarmenn séu með í ráðum um stjórn safnsins. En þar sem þeir hafa ekki með
sér neitt sameiginlegt félag og allmargir þeirra eru ófélagsbundnir, er í frumvarpinu
farin sú leið að ætla öllum myndlistarmönnum, sem fullnægt hafa inntökuskilyrðum
myndlistarfélaganna og verið hafa eða eru félagsmenn í þeim, rétt til þess að kjósa
úr sínum hópi þrjá menn í safnráð, myndhöggvara og tvo listmálara, á fundi, sem
forstöðumaður listasafnsins annast um að kveðja saman. Félög myndlistarmanna
eru nú þrjú, Félag íslenzkra myndlistarmanna, Nýja myndlistarfélagið og Félag
óháðra listamanna. Um val fimmta mannsins í safnráð hefur nefndin eigi orðið sam-
mála. Meiri hlutinn (Birgir Thorlacius, Björn Th. Björnsson og Selma Jónsdóttir)
lítur svo á, að fyrr eða siðar muni verða hafin kennsla í myndlistarsögu við háskól-
ann og sé þá einsætt að ætla kennaranum í þeirri grein fast sæti í ráðinu og fela
heimspekideild að nefna til varamann hans, en þangað til nefni deildin aðalmann
og varamann í ráðið, - og eins ef svo skyldi skipast, að forstöðumaður safnsins yrði
jafnframt kennari í listsögu við háskólann. Minni hlutinn (Gunnlaugur Scheving
og dr. Gunnlaugur Þórðarson) leggja hins vegar til, að sá hluti frumvarpsgreinar-
innar, er að þessu lýtur, orðist svo: "Fimmta mann í safnráð skipar menntamálaráð-
herra, svo og varamann hans. Skipun þeirra skal fara fram í þann mund, er ráð-
herra skipar formann útvarpsráðs eftir hverjar alþingiskosningar". Er það álit minni
hlutans, að á þenna hátt sé áhugamönnum um myndlist tryggður fulltrúi í safnráði
svo sem er í Noregi, og ráðuneytinu veitt beinni hlutdeild um stjórn safnsins. Þá sé
þess enn fremur að gæta, að æviseta fleiri en eins manns í safnráði sé að ýmsu
leyti óæskileg.

Um 6. gr.
Þar sem forstöðumaður safnsins ber að sjálfsögðu mesta ábyrgð á safninu,

annast daglegan rekstur þess og hlýtur að móta mest þá stefnu sem fylgt er i störf-

um þess, virðist eðlilegt að veita honum þá aðstöðu í safnráði sem frumvarps-
greinin gerir ráð fyrir, þ. e. að samhljóða atkvæði allra annarra safnráðsmanna þurfi
til ályktunar, ef forstöðumaður er henni andvígur. Þá er talið að það sé til bóta að
krefjast skriflegrar greinargerðar hvors aðila um sig í gerðabók ráðsins ef slíkur
ágreiningur verður, svo að deiluefni og málsrök liggi jafnan ljóst og ótvírætt fyrir.
- Rétt virðist að safnráðsmenn fái þóknun fyrir störf sín.

Um 7. gr.
Meginhlutverk safnráðs verður að sjálfsögðu val mynda til safnsins. Sjálfsagt

virðist þó, að safnráð taki einnig ákvarðanir um, hvort veita skuli viðtöku gjöfum,
er kunna að bjóðast, hvort efna eigi til sérsýninga, og hafi safnráð og forstöðumaður
yfirleitt samstarf og samráð um málefni þau, er miklu varða fyrir safnið.

Um 8. gr.
Með grein þessari er að því stefnt, að listaverkakaup safnsins miðist einvörð-

ungu við það, að safnið eignist á hverjum tíma þær myndir, sem þvi er fengur í
sakir listgildis þeirra og að engin önnur sjónarmið ráði myndavali.

Um 9. gr.
Vera má að safnstjórn bjóðist betra verk einhvers myndlistamanns en safnið

á, en hafi hins vegar ekki fjárráð eða aðrar aðstæður til að bæta því við, nema láta
aðra mynd af hendi eftir sama höfund. Má vera að safnið eigi t. d. allmörg verk frá
einhverju ákveðnu tímabili á starfsferli listamannsins, en fá eða engin frá öðru
skeiði. Þykir því sjálfsagt að heimila safnstjórn skipti á myndum, ef höfundur er
á lífi og samþykkur ráðstöfuninni. Að öðru leyti þykir ekki rétt að heimila sölu
mynda úr eigu safnsins.

Um 10 gr.
Það er kunnugt vandamál listasafna erlendis, að þeim berast tilboð um gjafir,

gegn ákveðnum skilyrðum, er eigi samrýmast tilgangi safnanna. Virðist rétt að
setja hér þau ákvæði, að gjafir til safnsins lúti sömu reglum og önnur listaverk
þess, svo og að gjöfinni skuli fylgja formlegt gjafabréf.

Um 11. gr.
Um skeið voru myndir Iistasafnsins lánaðar í skóla og aðrar opinberar bygg-

ingar. Eftir að safnið hefur fengið sýningarsali getur verið að því mikið óhagræði
að hafa myndirnar í lánum, jafnvel þótt þær séu í öruggri vörzlu. Listaverk. þau,
sem til safnsins eru keypt, eiga menn að geta séð í safninu. Skreyting opinberra
bygginga er mál, sem leysa þarf með öðrum hætti en þeim að höggva skarð í lista-
safnið. Hins vegar þykir óhjákvæmilegt að veita safnstjórn heimild til að lána
myndir á listsýningar, ef sérstök ástæða er til.

Um 12. gr.
Nefndin hafði hugsað sér að koma í veg fyrir, að salir safnsins yrðu lánaðir

til sýninga og starfsemi safnsins þannig trufluð. En hún viðurkennir réttmæti þess
sem þjóðininjavörður tekur fram í sinni umsögn um frv. og leggur því til að safn-
ráð meti þetta hverju sinni. Nauðsynlegt er að unnt sé að efna til sýninga, sem
ríkið er aðili að, t. d. þegar það býður heim erlendum listsýningum svo sem var
1956 í sambandi við komu dönsku konungshjónanna. Meðan Listasafnið er í húsi
Þjóðminjasafnsins, skal að sjálfsögðu hafa samráð við þjóðminjavörð um sérsýn-
ingar, sem safnið efnir til i húsinu.

Um 13. gr.
Listasafnið er nú, svo sem kunnugt er, til húsa í þjóðminjasafnsbyggingunni.

Gera verður ráð fyrir því, að það safn þurfi á öllu sínu húsi að halda þegar fram
líða stundir, og hljóti að því að reka, að hér verði reist sérstakt hús fyrir lista-
safn, enda var gert ráð fyrir því í lögum um Menntamálaráð og Menningarsjóð
nr. 7/1928, 2. gr., e, og l. nr. 54/1928, 2. gr. Nefndin leggur áherzlu á, að byggingu
listasafnshúss verði hraðað, enda hefur verið gert ráð fyrir því í lögum í rösk
þrjátíu ár.

Um 14. gr.
Hér er í upphafi sett sú aðalregla, að réttur safnsins yfir listaverkum, sem

það eignast, sé í samræmi við íslenzk höfundalög á hverjum tíma, þ. e. þau ákvæði
laganna, sem lúta af afsali eða annarri afhendingu listaverks til fullrar eignar.
Frá þeirri reglu eru þó gerð nokkur sérstaklega tiltekin frávik, eins og hér segir:

Réttur safnsins verður að því leyti þrengri en venjulegra afsalshafa, að höml-
ur eru lagðar á sölu eða aðra afhendingu listaverkanna samkvæmt 9. og 10. gr.
A hinn bóginn öðlast safnið rýmri rétt, bæði til opinberrar sýningar og eftir-
myndunar, en almennt fylgir listaverki við afsal þess. Safnið fær fyrst og fremst
rétt til opinberrar sýningar á listaverkunum í samræmi við tilgang sinn, sbr. a- og
f-liði 2. gr., en auk þess almenna heimild til að lána þau á listsýningar, sbr. 11. gr.
Þá fær safnið einnig rétt til eftirmyndunar á listaverk unum til eigin afnota og
til sölu innan veggja safnsins. Hins vegar þykir rétt, að höfundar hafi íhlutunar-
rétt um aðrar eftirmyndanir, sem eru óviðkomandi starfsemi og tilgangi safnsins.

Um 15. og 16. gr.
Þarfnast ekki skýringa."

Fylgiskjal I.

FÉLAG ÍSLENZKRA MYNDLISTARMANNA
Reykjavík, 9. október 1958.

Stjórn F.Í.M. leyfir sér hér með að endursenda hinu háa ráðuneyti frumvarp að
lögum um Listasafn Íslands, sem það hefur fengið til umsagnar. Hefur stjórnin
tekið það til ýtarlegrar athugunar. Að þeirri athugun lokinni vill stjórnin nota
tækifærið til þess að láta í ljós ánægju sína yfir því að löggjöf um þetta efni skuli
vera í undirbúningi, en leyfir sér jafnframt að gera stutta athugasemd við 14. gr.
laganna, er fjallar um höfundarrétt. Stjórnin telur að grein þessi mætti vera fyllri
og vildi leggja til að eftirfarandi sjónarmið kæmi fram: Þegar listasafnið sjálft
hyggst gera eftirmyndir af myndum i eigin þágu, þ. e. a. s. til sýnis eða sölu innan
veggja þess, sé höfundarréttur þess óskoraður. Hins vegar ef það eða einhver utan-
aðkomandi aðili hyggst gera eftirmyndir af einhverju verki listasafnsins til sýnis
og sölu utan veggja þess, þá beri hlutaðeigandi listamanni ákveðin þóknun fyrir.

Að lokum vill stjórnin endurtaka ánægju sína yfir framkomnu frumvarpi og
væntir þess að málinu verði hraðað svo sem unnt er.

Virðingarfyllst

F. h. Félags íslenzkra myndlistarmanna

Sigurður Sigurðsson,
formaður.

Til Menntamálaráðuneytisins.

Fylgiskjal II.

MENNTAMÁLARÁÐ íSLANDS
Reykjavík, 14. október 1!l58.

Menntamálaráð íslands hefur athugað og rætt frumvarp það um Listasafn
Íslands, sem ráðinu var sent til umsagnar. Ráðið telur sér ekki fært að mæla með
frumvarpinu. Leyfir Menntamálaráð sér að vekja athygli á því, að með samþykkt
fyrrgreinds frumvarps yrði brotið verulega í bág við stefnu þá á sviði menning-
armála, sem mörkuð var með lögum frá síðasta ári um Menningarsjóð og Mennta-
málaráð. Með þeim lögum var að því stefnt, að sameina sem flesta þætti menn-
ingarmála undir yfirstjórn Menntamálaráðs, en umrætt frumvarp um Listasafn
Íslands gerir ráð fyrir að eitt aðalverkefnið, sem ráðinu er fengið með umræddum
lögum, yfirstjórn Listasafns ríkisins og kaup listaverka til þess, verði tekið úr
höndum ráðsins og fengið safnstjórn, sem skipuð yrði að meirihluta fulltrúum
myndlistarmanna. Er í frumvarpinu einungis ráð fyrir því gert, að Menningar-
sjóður leggi Listasafninu til ákveðna fjárupphæð árlega, en afskifti Menntamála-
ráðs af safninu verði ekki önnur en þau, að úrskurða um kjörskrá, þá er kosið
yrði til safnstjórnar. Verði þannig með sérstökum lögum haldið áfram á þeirri
braut að skipta tekjum Menningarsjóðs, myndi starfsgrundvöllur Menntamálaráðs
þrengjast mjög. Heildartekjur sjóðsins eru í ár áætlaðar tæpar 3 millj. kr. A. m. k.
800 þús. kr. eru þegar lögbundnar, og renna í Vísindasjóð. Með samþykkt laga-
ákvæðis þess efnis, að eigi lægri upphæð en 500 þús. kr. skuli árlega greidd úr
Menningarsjóði til listaverkakaupa, hefði hér um bil helmingnum af tekjum sjóðs-
ins verið ráðstafað, án þess að Menntamálaráð hafi þar nokkur áhrif á.

Ráðið leyfir sér hins vegar að benda á, að sú er brýnu st nauðsyn safnsins,
að húsnæðismálum þess verði komið í bætt horf. Þyrfti þegar að hefja undirbúning
þess máls, og tjáir Menntamálaráð sig fúst til að veita því hvern þann stuðning,
er það gæti í té látið. Þá fyrst, er listasafnsbygging rís af grunni , virðist tímabært
að taka ákvarðanir um framtíðarskipan yfirstjórnar safnsins.

Virðingarfyllst,

f. h. Menntamálaráðs Íslands

Helgi Sæmundsson
formaður.

Menntamálaráðuneytið,
Reykjavík.

Fylgiskjal III.
Reykjavík, 2. nóvember 1958.

Samkvæmt bréfi frá menntamálaráðuneyti Íslands, dags. 23. maí s.L, þar sem
ráðuneytið æskir umsagnar af hálfu fél. "Óháðir listamenn" varðandi frumvarp
til laga um Listasafn Íslands.

Sendum við menntamálaráðuneytinu því hér með, athugasemdir okkar, um
þau atriði frumvarpsins, sem okkur þykir mestu máli skipta.

Ath. við 5. gr.
Við getum ekki séð, hvers vegna kennari í listasögu við Háskóla Íslands ætti

að vera sjálfkjörinn í safnráð Listasafnsins, enda munu engin dæmi til þess annars

staðar. Við lítum svo á, að ekki komi til mála, að binda sjálfkjör í safnráð. við
embætti utan stofnunarinnar sjálfrar, og þar sem forstöðumaður Listasafnsins er
sjálfkjörinn í safnráð, vegna stöðu sinnar, teljum við ófært með öllu ,að hafa annan
sjálfkjörinn mann til viðbótar, eða svo sjálfkjörna í 5 lllanna nefnd. Að öðru leyti
vísum við til álits minnihluta nefndarinnar, þeirra Gunnlaugs Schevings og dr.
Gunnlaugs Þórðarsonar í greinargerð nefndarinnar um sömu gr. frumvarpsins, þ. e.
5. gr. og leggjum áherzlu á að sjónarmið þeirra, þ. e. minnihlutans verði tekið til
greina.

Tillaga minnihlutans
(þeirra Gunnlaugs Schevings og dr. Gunnlaugs Þórðarsonar).
"Fimmta mann í safnráð skipar menntamálaráðherra, svo og varamann hans.

Skipun þeirra skal fara fram í þann mund, er ráðherra skipar formann útvarps-
ráðs eftir hverjar alþingiskosningar."

Við leggjum því til, að sá hluti frumvarpsgreinarinnar er að þessu lýtur, verði
hafður orðrétt, eins og málsgrein minnihlutans hljóðar.

Ath. við 14. gr.
Hvort þessi gr. samrýmist lögum um höfundarrétt?

F. h. Fél. Óháðir listamenn

Finnur Jónsson. Guðm. Einarsson. Gunnlaugur Blöndal.
Ríkarður Jónsson.

Til menntamálaráðuneytisins.

Fylgiskjal IV.

ÞJÓÐMINJASAFN ÍSLANDS
Reykjavík, 3. september 1958.

Háttvirt menntamálaráðuneyti hefur sent mér til umsagnar frumvarp um lista-
safn ásamt meðfylgjandi greinargerð.

Í heild lízt mér vel á frumvarpið, og ég tel mig ekki geta sett út á það í
neinum verulegum atriðum. Í 5. gr. virðist mér, að fram þyrfti að koma skilgrein-
ing á hvað sé "félag myndlistarmanna", því að varla mun það vera ætlun frum-
varpssemjenda, að allir frístundalistamenn, sem í félagi eru vegna listar sinnar,
skuli eiga kosningarétt til safnráðs. Í staðinn fyrir "hæfilegan tima" í 2. línu á
2. bls. væri að líkindum réttara að nefna alveg ákveðna timalengd, sem kjörskrá
skal liggja frammi. En um bæði þessi atriði er ef til vill ætlunin, að sett verði
nánari ákvæði í reglugerð.

Þá athugasemd vildi ég gera um orðalag í 5. gr., að í stað "svo og eigi kennar-
inn í listsögu þegar sæti í safnráði" komi: "svo og ef kennarinn í listsögu á þegar
sæti í safnráði", af því að það orðalag er skýrara.

12. gr. virðist mér vera miðuð við listasafnið í núverandi húsakynnum og á
að því leyti fyllilega rétt á sér. Þegar safnið verður búið að fá sitt eigið hús,
finnst mér hins vegar hart aðgöngu að banna með lögum að öðrum en ríkinu
sjálfu séu lánaðir sýningarsalir. Þvert á móti tel ég listasafnið eiga að geta ráðið
nokkra bót á sýningarörðugleikum listamanna með því að hafa sérsýningasal eða
sali, sem þeir geta fengið leigða. Bann við slíkri starfsemi losar að vísu safn-
mennina við mikið ónæði, en sviptir líka listirnar í landinu dýrmætri þjónustu,

sem eðlilegt er að listasafnið veiti. Ég get borið um það, að það væri starfsliði
Þjóðminjasafnsins mikið hagræði, ef bannað væri að lána bogasalinn hér, en hins
vegar hefur hann þegar leyst vandræði margra, sem þurft hafa að halda sýningar,
svo að ég hef ekki talið rétt að neita mönnum um hann, eins og sýningarskilyrði
eru hér á landi. Söfnin eiga að þjóna almenningi hvert á sínu sviði.

Safni stafar engin veruleg hætta af þVÍ, þótt því sé leyfilegt að lána sali fyrir
sérsýningar. Ef þurfa þykir, er hvenær sem er hægt að taka fyrir slíka starfsemi.
Önnur hætta er miklu alvarlegri, og hún er sú að troðið sé inn í húsakynni safns-
ins óviðkomandi aðiljum til dvalar um ófyrirsjáanlegan tíma, kannske heilum
stofnunum, sem torvelt er að losna við aftur. Húsakynni safns mætti gjarnan
friðlýsa með lögum fyrir þess konar notkun, því að hún er starfsemi safnsins
stórhættuleg. Söfn þurfa svigrúm, olnbogarými, og mega ekki vera svo aðkreppt
um geymslupláss, að þar sé eins og drepið í smjöröskjur. Ég ann listasafninu
svo góðs hlutar, að ég vildi óska fyrir þess hönd, að þegar það fær sitt eigið hús,
verði það ekki þegar í upphafi svipt afnotarétti þess að svo eða svo miklu leyti og
því gert að hýsa aðilja, sem kreppa að starfsemi þess og hindra eðlilegan þroska.

Úr þvi að ég er farinn að tala um þetta mál, vil ég víkja nokkrum orðum að
13. gr., sem segir að reisa skuli sérstakt hús fyrir listasafnið, þegar nægilegt fé
er veitt til þess í fjárlögum eða á annan hátt. Hér er í rauninni um að ræða
aðalatriði og frumskilyrði þess að listasafnið geti þrifizt, og lagasetning um það
er að mínu áliti lítils virði meðan ekki er bætt úr húsnæðisþörf þess. Gildir hér
hið sama og um náttúrugripasafnið. Um það er lagabálkur. en það vantar hús. Við
höfum þá bráðlega tvö ríkissöfn, sem styðjast við vönduð lög, en eru húsnæðis-
laus. Um Þjóðminjasafnið eru hins vegar engin lög, en það hefur hús, sem gerir
því kleift að rækja sitt hlutverk. Húsnæði með sýningarsölum er lífsskilyrði fyrir
öll söfn, og þó má segja, að brýnu st sé þörf listasafna, sem eru fyrst og fremst
sýningarsöfn, þar sem náttúrugripa- og minjasöfn eru í tiltölulega ríkara mæli
vísindaleg öðrum þræði, og þá hlið starfseminnar getur starfsliðið unnið við bráða-
birgðaskilyrði, þótt engir séu sýningarsalir. Þegar í stað þyrfti að fara að undirbúa
byggingu sérstaks húss fyrir listasafnið. Í Þjóðminjasafnshúsinu getur það ekki
verið nema til bráðabirgða. Ég get ekki séð að þar séu því nein vaxtarskilyrði
búin eða þar geti það staðið við svo sem neitt af því sem því er ætlað eftir laga-
frumvarpinu. Ég veit ekki einu sinni hvar ætti að koma fyrir þeim nýja starfs-
manni, sem ráð er fyrir gert. Í fám orðum sagt: listasafnið kemst aldrei Úr kútnum,
meðan það er hér. Og það sem sárgrættlegra er, að það kreppir að Þjóðminja-
safninu í þess eigin húsi. Þjóðminjasafninu veitir ekkert af öllu því plássi, sem
listasafnið hefur nú, og skal ég sýna fram á það, ef óskað er. Það eru nú bráðum
10 ár, sem þetta tvíbýli hefur staðið hér í húsinu, og ég hef ekki undan því kvartað.
En nú finnst mér vera kominn tími til þess, að ég segi afdráttarlaust þá meiningu
mína, að listasafnið eigi að víkja héðan hið allra fyrsta og það sé tilgangslítið að
setja um það lög eða reglugerðir, sem stefna að aukinni starfsemi þess, meðan
það er hér.

Lagafrumvarpið um Listasafn Íslands er gott út af fyrir sig, en rmssir marks,
ef ekki kemst mjög bráðlega skriður á byggingu þess húss, sem verður frum-
skilyrði þess að lögin geti verk að eðlilega.

Með sérstakri virðingu

Kristján Eldjárn.

